
 

ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᔪᑦ ᑐᑭᒧᐊᖅᑎᑦᑎᔨᐅᓂᐊᓕᖅᑐᒥᑦ 
 
ᐃᖃᓗᒃᑑᑦᑎᐊᖅ, ᓄᓇᕗᑦ − ᔫᓂ 5, 2024:  
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐊᒃᓱᐊᓗᒃ ᖁᕕᐊᑦᑐᑦ ᑐᓴᖅᑕᐅᑎᑦᑎᔭᕆᐊᒃᓴᖅ ᑖᓐᓇ 
ᑎᐊᓐ ᐱᓕᐊᑦᕋᐅᑦ ᐱᒋᐊᖅᓯᒪᓕᕐᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖓᔪᖃᐅᑎᓂ 
ᑐᑭᒧᐊᒃᑎᑦᑎᔨᐅᓕᕐᒪᑦ, ᐱᒋᐊᕐᓗᓂ ᔫᓂ 3, 2024−ᒥ. 
 
ᑎᐊᓐ ᐱᓕᐊᑦᕋᐅᑦ ᐃᖅᑲᓇᐃᔭᖅᑎᓚᕆᐅᓪᓗᓂ ᓴᓇᓯᒪᓂᒃᓴᓕᐅᖅᑎᐅᖕᒪᑦ (P.Eng) ᐅᖓᑖᓂ 
28 ᐊᕐᕌᖑᓂᒃ ᐃᖅᑲᓇᐃᔭᖅᓯᒪᓕᖅᖢᓂ ᐅᖃᐅᔾᔨᒋᐊᖅᑎᐅᓂᕐᒥᒃ ᐊᐅᓚᑦᑎᔾᔪᑎᓂ ᐊᒻᒪᓗ ᐊᕙᑎᓕᕆᓂᕐᒥ 
ᐊᑲᐅᙱᓕᐅᕈᑎᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑎᐊᓐ ᐃᖅᑲᓇᐃᔭᖅᓯᒪᓕᕐᒪᑦ ᐃᖅᑲᓇᐃᔭᖅᑎᓚᕆᐅᓪᓗᓂ 
ᐃᖅᑲᓇᐃᔭᕐᓗᓂ ᐅᖅᓱᖅᑑᕐᒥ, ᓄᓇᕗᕐᒥ ᐊᒻᒪᓗ ᐃᖅᑲᓇᐃᔮᖃᑉᐸᒡᓗᓂ ᖃᓄᐃᓕᖓᓂᓕᒫᖏᓐᓂ 
ᐊᕙᑎᓕᕆᓂᕐᒥ ᖃᐅᔨᓴᖅᓯᓂᕐᒥᒃ, ᐃᒥᓕᕆᓂᕐᒧᑦ ᐱᔪᓐᓇᐅᑎᓂᒃ ᑐᒃᓯᕋᐅᑎᓂᒃ ᕿᒥᕐᕈᕙᒡᓗᓂ, ᐊᒻᒪᓗ 
ᐃᒥᓕᕆᓂᕐᒧᑦ ᐱᔪᓐᓇᐅᑎᓂ ᐊᐅᓚᑦᑎᓂᕐᒥ. ᑎᐊᓐ ᖃᐅᔨᒪᔭᑦᑎᐊᕐᒪᑦ ᐅᑭᐅᖅᑕᖅᑑᓂᓕᒫᖓᓂ 
ᐊᐅᓚᑦᑎᔾᔪᑎᓕᐊᕆᓯᒪᔪᓂ ᓄᓇᓕᖕᒥ ᐊᒻᒪᓗ ᐊᑯᓂᑲᓪᓛᓗᒃ ᐃᖅᑲᓇᐃᔭᖅᓯᒪᓪᓗᓂ 
ᐱᕙᓪᓕᐊᑎᑕᐅᓂᖏᓐᓂ ᐊᔾᔨᒌᖏᑦᑑᑎᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᐊᐅᓚᑦᑎᔾᔪᑎᑦ, ᐱᓕᕆᔾᔪᑎᓕᐊᕆᓯᒪᔪᑦ 
ᐊᒻᒪᓗ ᒪᓕᒃᑕᐅᔭᕆᐊᓕᖕᓂᑦ. ᐊᑐᓕᖅᑎᑦᑎᓯᒪᓪᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐱᒋᐊᖅᑎᑦᑎᔪᑎᓂᒃ 
ᐅᑭᐅᖅᑕᖅᑐᕐᒥ ᒪᓕᒐᓕᐊᕆᔭᐅᓯᒪᔪᓂᒃ ᐊᒻᒪᓗ ᐊᑐᐋᒐᓕᕆᓂᕐᒧᑦ ᑐᕌᖓᔪᓂᒃ ᐃᒥᖃᕐᕕᐅᕙᒃᑐᓂᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒥ ᖃᐅᔨᓴᖅᓯᓂᕐᒧᑦ, ᐊᒻᒪᓗ ᐃᓚᖏᓐᓂᑦ ᐱᓕᕆᐊᖃᒃᐸᒡᓗᓂ ᓄᓇ 
ᐊᑐᖅᑕᐅᓂᖓᓄᑦ ᐸᕐᓇᖕᓂᕐᒥᒃ. 
 
ᑎᐊᓐ ᐃᖅᑲᓇᐃᔮᖓ ᐱᖃᓯᐅᔾᔨᓯᒪᖕᒪᑦ ᐃᖅᑲᓇᐃᔭᖃᑎᖃᑉᐸᒡᓗᓂ ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 
ᐅᓄᕐᓂᖅᓴᓂᒃ 16−ᓂᒃ ᐊᕐᕌᒍᓂᒃ ᐊᔾᔨᒌᖏᑦᑑᑎᓂ ᐃᖅᑲᓇᐃᔮᓂ ᐋᖅᑭᑦᑎᐊᖅᓯᒪᔭᕆᐊᓕᖕᓂ 
ᐅᖃᐅᔾᔨᒋᐊᖅᑎᐅᓗᓂ, ᑐᑭᒧᐊᑦᑎᑦᑎᔨᐅᓗᓂ ᐋᖅᑭᑦᑎᐊᖅᓯᒪᔭᕆᐊᓕᖕᓂ ᐱᔨᑦᓯᕈᑎᓂ, ᐊᒻᒪᓗ 
ᐊᖓᔪᖃᐅᑎᓂ ᑐᑭᒧᐊᒃᑎᑦᑎᔨᓪᓗᓂ. ᐃᖅᑲᓇᐃᔭᖅᑎᓪᓗᒍ ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 
ᐃᖅᑲᓇᐃᔭᖃᑎᖃᑉᐸᓚᐅᕐᒥᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐱᖃᓯᐅᑎᓪᓗᓂᐅᒃ ᐱᔨᑦᓯᖅᐸᒡᓗᓂ 
ᐃᖅᑲᓇᐃᔭᖅᑎᐅᑲᐃᓐᓇᖅᐸᒡᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᒧᐊᒃᑎᑦᑎᔨᐅᓗᓂ 
ᐋᖅᑭᑦᑎᐊᖅᓯᒪᔭᕆᐊᓕᖕᓂ ᐱᔨᑦᓯᕈᑎᓂ ᐊᑕᐅᓯᕐᒥ ᐊᕐᕌᒍᒥ. ᑎᐊᓐ ᓅᓚᐅᕐᒪᑦ ᐅᖅᓱᖅᑑᕐᒥᖔᕐᓗᓂ 
ᐃᐊᒻᒪᑕᒧᐋᕐᓗᓂ ᑕᐃᑲᓂᓗ ᐃᖅᑲᓇᐃᔭᓕᕐᓗᓂ ᐃᖅᑲᓇᐃᔭᖅᑎᓚᕆᐅᓪᓗᓂ ᖃᐅᔨᒪᔨᑕᕆᔭᐅᓪᓗᓂ 
ᐃᖅᑲᓇᐃᔭᖅᑎᓚᕆᑦ ᐱᔨᑦᓯᕈᑎᓂ ᓇᖕᒥᓂᖁᑎᓕᕆᕕᖓ ᑲᓇᑕ ᑎᒥᖁᑖᓂ. (ᐅᓇᐅᓚᐅᖅᓯᒪᒐᓗᐊᕐᓗᓂ 
ᒎᑐᕐ ᐃᑲᔪᖅᑎᖏᑦ) 2014−ᒥ ᐊᐅᓚᑦᑎᔾᔪᑎᓂ ᐅᖃᐅᔾᔨᒋᐋᖅᑎᐅᓪᓗᓂ ᐊᒡᒐᐊᓂ ᐱᓕᕆᐊᒃᓴᓕᕆᓂᕐᒥ.  
 
ᐃᓚᖏᑦ ᑎᐊᓐ ᐱᓕᕆᐊᒃᓴᕆᕋᑖᓚᐅᖅᑕᖏᑦ ᐃᓚᒋᓗᒋᑦ ᐃᖅᑲᓇᐃᔭᖅᑎᓚᕆᑦ ᐱᔨᑦᓯᕈᑎᓂ 
ᓇᖕᒥᓂᖁᑎᓕᕆᕕᖓ ᐱᓕᕆᐊᖃᒃᓯᒪᖕᒪᑕ ᐱᔭᐅᑎᑦᑎᕙᒡᓗᑎᒃ ᐊᐅᓚᑦᑎᔾᔪᑎᓕᐋᕆᓯᒪᔪᓂᒃ ᐃᑲᔪᖅᐸᒡᓗᓂ 
ᑕᐃᒃᑯᓇᓂᓪᓗᐊᖅ ᐱᓕᕆᐊᒃᓴᒥᒃ ᑐᒃᓯᕋᐅᑎᓕᖕᓂᑦ ᓄᓇᕗᕐᒥ, ᑕᒪᒃᑯᐊ ᐱᓕᕆᐊᒃᓴᒥ ᑐᒃᓯᕋᐅᑎᓖᑦ 
ᑐᒃᓯᕋᐅᑎᖃᑉᐸᑕ ᑲᑎᒪᔨᒃᑯᓐᓄᑦ ᐃᓗᐊᓂ ᐊᑐᕐᓂᐋᑐᐃᓐᓇᖅᑐᓂ 12−ᓂ ᑕᖅᑭᐅᓂᐋᖅᑐᓂ, ᑲᑎᒪᔨᒃᑯᑦ 
ᐊᑐᓕᖅᑎᑦᑎᓂᐊᕐᒪᑕ ᐱᓕᕆᐊᕆᔪᓐᓇᖏᑕᖓ−ᐱᔪᒪᓂᖃᕐᕕᒋᓂᑯᒧᑦ ᐱᓕᕆᓂᐅᔪᓂᒃ, ᑕᒪᓐᓇᓗ 
ᐱᓕᕆᐊᖃᒃᖢᓂ ᐃᓄᓕᒫᓄᑦ ᓴᖅᑭᑎᑦᑎᓂᕐᒥᑦ ᐃᖅᑲᓇᐃᔮᖃᑎᖃᕋᑖᓚᐅᓂᖓᓂᑦ ᐃᖅᑲᓇᐃᔭᖃᑎᒋᓗᓂᒋᑦ 
ᐊᒻᒪᓗ ᑎᐊᓐᐅᑉ ᐃᖅᑲᒃᑐᒐᒃᓴᐅᔪᓐᓃᖅᑎᑕᐅᓗᓂ ᑲᑎᒪᔨᒃᑯᓐᓂᑦ ᐃᓱᒪᒃᓴᖅᓯᐅᕈᑎᒋᔭᐅᓂᖓᓂᑦ 
ᑕᐃᒪᓐᓇᐃᑦᑐᓂᒃ ᐊᑐᓕᖅᑎᑦᑎᓂᐅᔪᓂᑦ.  
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᓚᖏᑦᑎᐊᕐᒪᑕ ᑎᐅᓂ ᐃᑲᔪᕐᓂᐋᕐᓂᖓᓂᑦ ᓯᕗᓕᖅᓯᓂᐊᕐᓗᓂ 
ᐃᖅᑲᓇᐃᔭᕐᕕᖕᒥᑦ ᑲᔪᓯᓂᖓᓄᑦ ᑲᔪᓯᓂᖓᑕ ᐊᕐᕌᒍᓂᐊᑐᐃᓐᓇᖅᑐᓂ ᓯᕗᓂᑦᑎᓐᓂ ᐊᒻᒪᓗ 
ᐱᓕᕆᖃᑎᖃᖁᕙᑦᓯ ᑖᑦᓱᒥᖓ ᐱᓕᕆᖃᑎᖃᕐᓗᓯ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᐊᕆᔭᖏᓐᓂ ᓯᕗᒧᐋᒃᑎᑕᐅᔪᓂᒃ ᐅᕘᓇ dfiliatrault@nirb.ca.  
ᓱᓕᓪᓗᖓ, 
 

mailto:dfiliatrault@nirb.ca


 
<ᑎᑎᕋᖅᑕᐅᒋᐊᓐᖓᖅᓯᒪᔪᑦ ᐊᑎᓕᐅᖅᑕᐅᔪᑦ ᐆᒧᖓ> 
 
ᑲᕕᖅ ᑲᓗᕋᒃ 
ᐃᑦᓯᕙᐅᑕᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

